
SUĠĠERIMENTI

Il-Kumitat għall-Kummerċ Internazzjonali jistieden lill-Kumitat għall-Affarijiet Barranin, 
bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 
riżoluzzjoni tiegħu:

A. billi l-Messiku pparteċipa fis-samit tal-G-20 dwar swieq finanzjarji u l-ekonomija dinjija 
li sar f'Washington D.C. fil-15 ta' Novembru 2008, 

B. billi l-Messiku beda skema ta' riformi strutturali f'oqsma strateġiċi u sar l-għaxar poter 
ekonomiku tad-dinja,

C. billi l-qagħda strateġika tal-Messiku u n-netwerk tal-ftehimiet kummerċjali tiegħu jfissru 
li dan il-pajjiż huwa ta' importanza strateġika kbira għall-esportazzjoni Ewropea, u l-
Unjoni Ewropea hija t-tieni sors tal-investiment barrani tiegħu,

D. billi l-UE u l-Messiku huma marbutin b'sistema ta' ftehimiet bilaterali, li jkopru r-
relazzjoni politika, ekonomika u kummerċjali kollha kemm hi, u billi l-bażi ta' din ir-
relazzjoni hija l-Ftehima ta' Sħubija Ekonomika, Koordinazzjoni Politika u 
Kooperazzjoni bejn il-Messiku u l-Unjoni Ewropea (il-"Ftehima Globali"),

E. billi z-Zona ta' Kummerċ Ħieles ta' bejn il-Messiku u l-UE ('Free Trade Area' - "FTA") 
għandha rwol importanti fir-relazzjonijiet bilaterali tal-UE minħabba li għandha 
kopertura komprensiva ħafna (merkanzija, servizzi, akkwisti, kompetizzjoni, drittijiet 
dwar il-propjetà intellettwali, investiment u ħlasijiet relatati),

F. billi l-emigrazzjoni Messikana lejn l-Unjoni Ewropea, forst l-oħrajn, hija waħda mill-
kwistjonijiet l-iktar importanti u sensittivi għall-Messiku, minħabba n-numru kbir ta' 
immigranti Messikani fl-Unjoni Ewropea li ħafna minnhom huma kwalifikati ħafna,

Jagħmel ir-rakkomandazzjonijiet segwenti lill-Kunsill:

(a) jenfasizza l-importanza tal-ftehimiet bilaterali kollha konklużi bejn l-UE u l-Messiku, 
prinċipalment il-Ftehima Globali, li tinkludi liz-Zona ta' Kummerċ Ħieles (FTA), u l-
Isħubija Strateġika tagħha;

(b) jenfasizza l-effetti pożittivi li kellha l-applikazzjoni tal-Ftehima Globali għaż-żewġ 
partijiet, fejn irriżultat żieda ta' iktar minn 100% fil-kummerċ bilaterali; 

(c) jenfasizza li s-Sħubija Strateġika UE-Messiku se tagħti impetu ġdid lir-relazzjoni 
bilaterali u tiffavorixxi l-espansjoni u t-titjib tal-programmi ta' kooperazzjoni, bħalma hu 
l-Programm Integrali ta' Għajnuna għall-Intrapriżi ta' Daqs Żgħir u Medju (PIAPYME), li 
r-riżultati tiegħu ħa jkunu ta' benefiċċju għaż-żewġ partijiet; jitlob, f'dan il-kuntest, biex 
issir kampanja ta' informazzjoni biex tagħti pubbliċità lill-programmi kollha li minnhom 
jistgħu jibbenefikaw iż-żewġ partijiet fil-qafas tal-approfondiment tar-relazzjonijiet 
tagħhom; jiġbdu l-attenzjoni għall-fatt li din is-sħubija strateġika ħa tgħin biex il-
koordinazzjoni bejn iż-żewġ partijiet fil-forums u l-istituzzjonijiet multilaterali prinċipali 
tkun iktar ikkonsolidata;

(d) jirrakkomanda li l-Messiku għandu jsir membru permanenti tal-istruttura internazzjonali 
finanzjarja u ekonomika ġdida tal-G-20 minħabba li, f'dan il-kuntest, l-isħubija strateġika 
bilaterali mal-UE ħa tkun iktar rilevanti milli diġà hi;

(e) jitlob lill-Kunsill Konġunt, fuq il-bażi tal-Klawżola dwar Żviluppi Futuri, taħt l-Artikolu 
43 tal-Ftehima Globali, biex jikkunsidra ż-żmien opportun biex tiġi stabbilita, fost l-
oħrajn, ftehima dwar politika ta' immigrazzjoni bejn iż-żewġ partijiet, partikolarment kif 
tikkonċerna proċeduri ta' Modalità 4.

